Veidekke anlegg
Intervjuet vart gjort over telefon tysdag den 19. mai frå klokka 09.35 til klokka 10.35. Respondenten for dette intervjuet var Inge Ramsdal som arbeide som tillitsvald for arbeidarane i Veidekke anlegg.

	Audun
	Kva form for akkord nyttar dykk i anlegg?

	Inge
	Der det fungerer godt brukar me erfaringstal og einheitsprisar. Det går mykje på erfaring. Me har ikkje som bygg med alle prisane dei har. I anlegg fylgjer det konjunkturen i større grad.

	Audun
	Er det likt på prosjekt i dagen og prosjekt i tunell. 

	Inge
	I tunell er det det same, men ein måler i større grad på meter. Fjell er uforutsigbart, det er stor forskjell på godt og dåleg fjell, om ein må byrje å gyse er det litt andre indikatorar på prisar. Der dei vert hindra og får ikkje kontinuerleg produktivitet kan dei få ein form for proforma akkord. Der produksjonen går heile tida har ein eit system som går på meter. 

	Audun
	Når dette kalkulerast er det nokon frå bedrifta som reknar ut grunnlaget for akkorden?

	Inge
	Det sit mange med erfaring på kontoret og kommunikasjonsmessig brukas desse mot anleggsleiarane på prosjekta. Det er på ein måte her dataen ligg. 

	Audun
	Er nokon frå arbeiderane med i denne prosessen

	Inge
	Dette skjer av og til, der ein har gode basar og kompliserte prosjekt hender dette, men det er skjeldan. Me ynskjer meir av dette slik at dei får meir eigarskap til prosjektet.

	Audun
	Grunnlaget som nyttast til rekning er dette frå gamle prosjekt dykk har hatt?

	Inge
	Ja. Dei har papir frå dei andre prosjekta, men prisane kan variere litt. Det er mykje erfaringstal her. 

	Audun
	Når ein reknar ut akkorden, er dette på grunnlag av det som leverast til anbod?

	Inge
	Det er eigentleg kalkyla som ligg i botn. Det er ikkje alltid at kalkyla stemmer, det varierer på delar av prosjektet. 

	Audun
	Eg tenkjer då spesielt på om ein pressar prisane i forhold til anbodskonkurransen. Kan det gå ut over akkorden?

	Inge
	Det kan det. Me høyrer til stadigheit at dei ikkje har meir midlar å gå på. Ein har ein del anleggsleiarar som ynskjer tak på akkordane, som til dømes 300 kroner i timen. Det ynskjer ikkje me, me tenkjer at om produktiviteten er god, tener og bedrifta godt. 

	Audun
	Slik bør det og vere. 

	Inge
	Me har nokon anleggsleiarar som er meir økonomar enn prosjektleiarar. I staden for at dei brenn for produktivitet brenn dei kanskje meir for økonomi, då blir av og til litt krasj. 

	Audun
	Føler du det er mykje variasjon i akkordane dykkar?

	Inge
	Det er det. Eg skal vere så ærleg å sei at det er ikkje alle plassane me får det til. Av og til er det mykje kompleksitet i prosjekta, der vert det nytta proforma akkrodar. Dette kan vere plassar som er dårleg tilrettelagt eller dårleg planlagt, her er det vanskeleg å få til ein akkord. Ved ein proforma akkord kan dyktige basar presse prisane litt opp grunna leiinga ikkje har gjort ein god nok jobb. 

	Audun
	Er arbeiderane mest nøgde med akkord eller timeløn?

	Inge
	Kongsberg har same system som i Trondheim der ein har oppgjer kvar fjortande dag. Der legg ei kontordame timane inn i Tempus kontinuerlig. I dette systemet går det som ein draum, ein har kontroll på løna omlag kvar einaste dag. Her er arbeiderane veldig nøgde. 

Andre plassar er dei mindre nøgde, her kan dei kanskje forhandle ein akkord i fleire månadar før dei vert einige. I slike omstendigheiter er løpet køyrt. Her blir det av og til ei fastløn med sluttsum om ein klarar datoen som er sett. 

	Audun
	Prøvar dykk å nytte akkord som regel eller er dette prosjektavhengig. 

	Inge
	Det er prosjektavhengig, me har mange prosjekt som er komplekse der det er vanskeleg å utføre ein akkord. Det blir ein einig om ei løn. 

	Audun
	Korleis vurderer ein akkordane som er utførde?

	Inge
	Den ligg i arkivet til prosjekta. Den bli kjem inn i ein base for dei som sit og kalkulerer arbeid. Dei hentar inn data frå liknande prosjekt som ein reknar på. 

Eit døme er at me held mykje å med portalar for tida. Her hentar dei inn prisar frå tidlegare. I portalar som er ganske standard har ein gode prisar. I Bodø har me ein no så har ein veldig unik form og ingen har gjort liknande før, då skjer utrekninga litt på kva føling ein har. Der ein har gjort liknande arbeid brukar ein denne dataen.

	Audun
	Tek ein med seg ting som har vore krevjande i arbeidet utom lønsgrunnlaget?

	Inge
	Ja, dei gjer det. Av og til spør dei seg kvifor dei ikkje reknar på arbeidet og då er svaret at jobben er for kompleks. Me har ikkje god nok data på det. Døme er arbeid som er svært uforutsigbare. I slike arbeid har me tapa pengar. Arbeiderane har fortsett tent pengar fordi det ikkje har vore eit system for det. 

	Audun
	Det må vere rett person som tek støyten. Ein kan ikkje fjerne løna til arbeidaren sjølv om ein kjem på sprakeberg. 

Har du nokon tankar om dei store fordelane ved akkord som lønssystem?

	Inge
	Der alt er tilrettelagt og ein har ein struktur og eit system som aukar produktiviteten utan å arbeide meir trur eg akkord er ein fordel. Ein driv å arbeider med noko som heiter involverande planlegging. Der ein får til dette er det vinn-vinn for alle partar. Det er viktig at me lærer opp basane og anleggleiarane våre til å bruke akkord meir, men det må vere sett i eit system.

	Audun
	Dykk nyttar Lean i anlegg?

	Inge
	Nokon plassar gjer me det. Slik som i fjell må me produsere og me må planleggje for å unngå faren og risikoen med arbeidet. Utan at dei veit det sjølv køyrer me Lean og involverande planlegging. På betong er det litt varierande. 

	Audun
	Syns du det er enklare å bruke akkorden der dykk har nytta involverande planlegging?

	Inge
	Der me har fått det til har arbeiderane sagt at det er det. Dette er fordi at systemet krev at alle arbeider mot same mål. Anleggsleiinga må planlegge kontinuitet, men der dei ikkje får det til går det ikkje opp. 

Ein bakdel ved anlegg er at ein ikkje alltid har totalentreprise, men kanskje einheitsentreprise i staden. Dette vil styre arbeidet i ein mykje større grad. Plutseleg kan andre enn oss overstyre arbeidet, då er det vanskeleg med akkord. 

	Audun
	Det du nemnde er ein utfordring, har du fleire utfordringar?

	Inge
	Største utfordringa er, om ein køyrer etter Lean modellen hos oss, at me må visualisere ovanfor byggherren at dette er arbeidsmodellen me arbeider etter. Då må me og krevje at arbeidet er godt nok planlagt før me byrjar. 

Av og til då me får arbeid i dag er gravemaskina å grev på kvelden, det er ikkje nokon struktur i arbeidet. Nokon gonger er det byggherren som styrer arbeidstida. Det er for dårleg tilrettelegging av byggherren. Arbeiderane har då i oppgåve å sløkke brannar i mykje større grad enn dei skulle gjort. 

	Audun
	Om ein må gjere leiinga sin jobb er ikkje dette eit godt grunnlag for akkord. 

Har du ein formeining om leiinga og arbeiderane synast det er ein god lønsform?

	Inge
	Det kan det vere. Me er opptatte av å ha rett mann på rett plass. Me ynskjer ikkje å ha ein person som ikkje har kontroll på det han gjer. Me har her ei oppgåve å gjere; opplæring av kva akkord betyr. Dette er nok gjensidig for begge sider. 

	Audun
	Trur du ein har ein fordel eller er det ei ulempe å drive med akkord på anlegg kontra på bygg?

	Inge
	Eg trur dette er rimeleg likt. 

	Audun
	Då har me kome til tema om dagtid. Kva legg du i dette begrepet?

	Inge
	Det har me hatt mykje diskusjonar. Før skulle alt skrivast som dagtid, dette er betre no. Når ein lagar ein akkord må ein ha med heilskapen. Ein må inkludere stillas, rekkverk, HMS og så vidare. Før var HMS-en ekskludert frå akkorden, men i dag er den med. Det er ein del tid her og ein får kanskje lagt til ein del pengar i kalkyla på denne posten. 

Det handlar mykje om uføresette ting som skjer, til dømes store snømengder, ras eller noko som stoppar produksjon. Eg føler i dag at prosjekta ofte har planlagt bufferarbeid. Ein har tenkt at om ein operasjon får stans har ein og bufferarbeid arbeiderane kan gjere i staden. Dei har blitt veldig flinke til å planlegge arbeid som dette. Dette kan vere arbeid som ikkje er satt i ei bestemd tid, men at det må gjerast. Dette er då inkludert i timeverket ein har i akkorden. Eit resultat av dette er at me har mindre dagtid i dag enn det me hadde før. 

	Audun
	Er det noko av timeverka som lett kan kome i gråsona mellom akkordtid og dagtid? 

	Inge
	Det er ein diskusjon heile tida, men det er vanskeleg for meg å svare godt på. Dett er ein slik type diskusjon basen og leiinga har, men dei blir einige til slutt. Det er det som ikkje står i akkordseddelen som fort kan hamne som dagtid. Dette kan vere at ein dag manglar 2 tonn med armering, då kan det bli ein diskusjon om kven som har skulda, er det basen som skulle bestilt eller er det formannen som skulle ha bestilt? 

	Audun
	Du nemnde det var ein evig diskusjon mellom bas og leiing. Føler du at dette er eit system som kan verte utnytt av arbeiderane?

	Inge
	Det kan hende, men det kan og hende andre vegen. Eg har eit døme mot byggherren. Her handla det om ein kum som stod i vegen, denne kom i vegen fyrst fire veger etter den vart oppdaga. Basen gjekk til anleggsleiaren og sa at me ikkje kan fortsette grunna kollisjon med kummen, men då sa leiinga at det måtte dei halde hemelig. Denne kummen skulle dei ha pengar av byggherren for, om dei hadde sagt ifrå i forkant hadde dei ikkje fått pengar for den. Når dei då kom fram til kommen seier dei ifrå til byggherren at det er ein kum og dei ikkje kan fortsette. Kanskje dei får 5 millionar for å flytte den, men dette hindrar produktiviteten. 

	Audun
	Pengar kan fort råde over folk. 

	Inge
	Me har mindre av det i dag, men det er dessverre litt. Før i tida tenkte ein kanskje at det ein tente pengar på var rekningsarbeid. Det at byggherren var dårlege til å planlegge og der anleggsleiaren var dårlege til å planlegge gjorde det at dei såg profitt i å finne rekningsarbeider. Desse hindringane må me vekk frå. Eg meiner arbeiderane tener mindre på ein tankegang som dette, det er då bedrifta som får inn ekstra pengar samt at det hindrar produktiviteten. 

	Audun
	Dette har eg og tenkt i forhold til akkord. At folk kan flytte ting over på rekningsarbeider i form av dagtid. Det er ikkje heldig for systemet som ligg i botn. 

	Inge
	Det er ikkje det. Det går mykje tid på slikt i dag og, sjølv om det er meir peka mot HMS-en. Døme er at byggherren sin SJA-plan ikkje samsvarar med vår HMS-plan og då vert det diskusjonar rundt dette. Me har sett det i Lofoten, der fekk me ikkje produsere for byggherren og leiinga diskuterte HMS og pengar for sikring i staden for produktivitet. Dette er over vårt hovud og går ut over planlegging og til slutt akkorden. Dette går då ut over planlegging og andre ting som kanskje må diskuterast fyrst.

	Audun
	Dei erfaringstala dykk har, føler du dei tar hensyn til at det kan kome dagtid i prosjektet?

	Inge
	Det er nokon ringrevar og gamle basar som tenkjer på det. Dei ser til dømes  at det kan førekome nokon plassar og planlegg bufferarbeid som ein sikkerheit. Her er nokon veldig flinke, men me har og nokon som er veldig dårlege. 

	Audun
	Det er her fokuset ligg? Å planlegge anna arbeid i staden for å leggje inn sikkerheiter.

	Inge
	Dei mest strukturerte basane me har er ikkje med i produksjon i det heile, dei er med å leggje til rette heile tida og vert som eit bindeledd mellom leiinga og arbeiderane. Der dette fungerer er det veldig bra, men der det ikkje fungerer er det dårleg då vert det proforma løning.  Det er ikkje akkord lengre, det er berre proforma. 

	Audun
	Har du eit anslag på kor mykje dagtid dykk har?

	Inge
	Eg har ikkje det, men det har vore sagt at det er omlag halvparten. 

	Audun
	Kva er grunnen til at ein har så mykje som halvparten i dagtid?

	Inge
	Det som kjem inn som er målt, då tek eg tenkjer på heile entreprenør varierer det veldig. Der ein har måling av akkord og bufferarbeid blir det mindre dagtid. Der det er dårleg planlagt og dårleg kjemi mellom leiing og bas er det ikkje alltid basen gir beskjed: planlegg dykk ikkje betre no blir det mykje dagtid. Me har litt som dette og dessverre. 

	Audun
	Ein er veldig avhengig av gjensidig tillit. 

	Inge
	Ein må ha det, om ein ikkje spelar på same lag då ein utfører akkord skjer det seg veldig fort.

	Audun
	Føler dykk at dykk indikerer produktiviteten?

	Inge
	Indikere er det eit anna ord på tyde på?

	Audun
	Ja. Ein indikasjon kan vere så mangt. Det kan vere timeforbruk i forhold til det som er planlagt eller kor effektivt ein gjer ein arbeidsoperasjon eller kor mykje kostnadar ein nyttar. Det som er interessant for meg er om ein klarer å indikere kor effektivt ein arbeider. 

	Inge
	Me har ikkje same målesystem som bygg har. Me har erfaringstal og kalkylesystem som baserer seg på erfaringar. Me har ei bru, Skjeggstadbrua, der me skulle bygge ho opp på halve tida av det me gjorde fyrste gong. Der hadde me 2200 på fyrste flytt, 1900 timar og tredje flytt var på 1600 timar. Den gjentakande effekten er bekrefta. Når ein kjem inn i systemet og veit korleis ein skal gjere det reduserast timeverket, løna er den same. Dette indikerer at me har høg produktivitet, eller ein har same produktivitet med mindre timeverk. 

	Audun
	Ein har god produksjon då. 

	Inge
	Ein har og gjentakingseffekten. Har ein mange etasjar så brukar du mykje timeverk i starten så minkar dette ettersom du blir betre. 

	Audun
	Om du skal seie noko om produktiviteten til arbeiderane på anlegg kva ynskjer du å seie?

	Inge
	Eg vil sei den er bra. Det kunne vore betre, men det kunne og vore dårlegare. Me har aldri fått dagmulkt endå, grunna dårlig produktivitet. Det er alltid press på tider og me må kanskje arbeide overtid av og til for å rekke sluttdatoen, men det er ikkje veldig mykje. Eg føler det er god produktivitet ute, sjølv om dei slost litt om akkordane. 

	Audun
	Det må vere litt ueinighetar. 

	Inge
	Det handlar om å gi og ta. Det eg ynskjer er at basane skal vere meir inne å rekne på arbeidet slik at ein får eigarskap til arbeidet ein skal utføre. Eg trur det er ein fordel at ein har litt kunnskap til økonomien i prosjektet og liknande. 

	Audun
	At basen har meir innsikt i funksjonærrolla?

	Inge
	Ja. I portalane me arbeider med no er ein del basar inne og reknar. Dei har då vore inne å sett på arbeidet og rekna arbeidet, dei veit då timeverka på arbeidet. Eit døme er eit arbeid me har i Bergen. Her har basane kalkyla som er brukt til å rekne og dei veit kva som inngår i den. 

	Audun
	Det kan vere ein fordel?

	Inge
	Ja det er det. Leiinga og basane er einige om tidene då ein reknar arbeidet. Dei veit då kva dei kan krevje. Ein kan til dømes klare å inkludere alt som skal med på støypevogna, om ein får med alt så er det bare å peise på. 

	Audun
	Føler du motivasjonen for å gjere effektivt og godt arbeid er god?

	Inge
	Eg vil sei den er det på fjell. På tunell vil ha arbeiderane ha meir akkord. Det er ikkje alltid at leiinga ynskjer dette. Me har sett der dei slit med å få til akkordane, då er det mange som ynskje seg ei fastløn. Me prøvar å halde på det at me skal betre oss i akkord. I lønsforhandlingane me hadde no så vart me einige om at partane skal setje seg ned å sjå på produktivitet, akkord og korleis ein skal leggje til grunne for å få dette til. Eg syns det er viktig at det som skal fenge i bygg og anlegg er produktivitet. Sjølv med ei fastløn er det produktivitet som må ligge i botn. 

	Audun
	Eg er einig. Akkord er eit fint system.

	Inge
	Eg føler me i Veidekke er på god veg. Me har prøvd ein del av involverande planlegging og liknande. Det har veldig mykje å seie kvaslags entrepriseform ein nyttar. Ved ei totalentreprise styrer vi alt sjølv, då er det mykje lettare. Bygg er nok komne litt lengre enn anlegg på denne biten her. 

	Audun
	Føler du holdningar har mykje å sei å klare å gjere ein akkord?

	Inge
	Ja, det er Alpha Omega. Det er som eg sa tidlegare, der det fungerer er motivasjonen heilt topp og der det ikkje fungerer er holdningane dårlegare. Det har mykje å seie med kjemien, er ikkje rett mann på rett plass på begge sider blir det kluss og motivasjonen forsvinn. Me har brukt over 8 månadar på å rekne ein akkord, der var riktig nok byggherren mykje inn å styrte, då forsvann motivasjonen til folket. 

	Audun
	Eg tenkjer motivasjonen i akkorden ligg i at du kan sjå kva du tener og sjå effekten av å vere effektiv. Om ein ikkje veit grunnlaget for arbeidet er det litt meiningslaust. 

	Inge
	Det er det. 

	Audun
	Kva føler du incentiva til å arbeide effektivt er?

	Inge
	Det er det med tilrettelegging og planlegging. 

	Audun
	Om ein hadde klart å indikerer produktiviteten og dette vert nytta for å revidere lønnssystemet kan det føre til strengare krav til arbeiderane for å tene pengar. Ein vil då kanskje sikte på 250 kroner. Trur du det er forsvarleg å gjere dette i for stor grad? 

	Inge
	Både og er det enkle svaret. 

	Audun
	Om ein vinklar det litt annleis. Kan akkordarbeid gå ut over sikkerheita. 

	Inge
	Eg må vere ærleg å seie ja på det. Me har basar som er veldig dedikera og tek dette veldig seriøst, men me har og gamle cowboyar frå Hardanger som ikkje veit kva HMS er.

	Audun
	Om ein ser på dette i eit samfunnsøkonomisk perspektiv, ville ein hatt ein fordel av å kunne indikere arbeidsproduktiviteten ved alle anleggsbedriftene? Trur du ein kunne skapt eit sunt konkurransegrunnlag?

	Inge
	Eg meiner konkurransegrunnlaget er for dei som får det til, altså dei som går på akkord. Ein har då kubikk og meter å måle i. Kost per time er gitt, men kost per kvadrat er noko heilt anna. Det er denne retninga som bemanningsbyråa som er dobbelt så store som entreprenørane fokuserer på, altså kost per time. Eg tenkjer kost per kvadrat er det som bringer framtida vår, eller så vil akkordsystemet forsvinne.

	Audun
	Om ein tenkjer for mykje på timekosten kan akkorden falle litt vekk. 

	Inge
	Ja den vil falle vekk. Ein ser då dei innleigde, som ikkje har erfaring med akkord, kjem inn i laget så går produktiviteten ned. 

	Audun
	Det er ein slik skilnad eg kunne tenke å vise. Ein bør kunne bevise at akkorden er systemet som er framtida. Eg trur at alle partar tapar om ein går vekk frå det. Dette kan truleg visast i kostprisen til prosjektet, men eg syns ein burde kunne vise produktiviteten i prosjektet opp mot produktiviteten til arbeidarane. Om ikkje kan ein skjule mykje med til dømes innkjøp.

	Inge
	Eg er einig i det.

	Audun
	Har du eit forslag til korleis ein kunne endra lønssystemet slik at ein kunne henta ut informasjon om produktivitet?

	Inge
	Me har kalkylane som er lagde inn, me brukar eit system som heiter Tempus der me lett inn alle timane våre. Slik som i dag hos oss har me ikkje vore flinke nok til det. I Kongsberg der me har oppgjer kvar fjortande dag har dei full kontroll på kva dei tener kvar dag. Ein har det då inne i eit system, dette kostar riktig nok litt meir for at folk gjer ein større innsats på planlegging og registrering. Ein får meir oversikt, det er betre for bedrifta og leiinga. Det er litt som i Trondheim der dei har full kontroll heile tida. Er det feil i systemet kan det vere feil kalkulert eller at kalkyla er feil. Ein får då betre tal til neste gong ein skal ha prosjekt, ein finn då ut kor ein gjorde feil i siste prosjekt. 

Ein ser i konkurransebilde at ein ofte får beskjed om at det meste er for dyrt. Dette er eit press me som er tillitsvalde ofte møter, det gjer nok basane og. Då seier dei at me ikkje kan leggje inn same pris som sist fordi omstendigheitene er endra og me må leggje inn mindre prisar. Då blir det press på våre løner. Dette er nok faren med det, at ein har mange som går på kost per time. Me møter konkurranse frå store utanlandske aktørar som går på minsteløn. Leiinga seier ofte at me er for dyre i mange samanhengar, då er fokus kor ein skal knipe inn.

	Audun
	Trur du ikkje at, sjølv om arbeidskrafta er dyrare per time, prosjektet blir billigare med eigen arbeidskraft? 

	Inge
	Eg meiner det. Eg meiner at me produserer betre enn nokon som ikkje kjenner systemet. I eit lag der me er 5 stykk er dei andre kanskje 12 stykk. Då blir summen det same. Dette er vår meining og det er ikkje sikkert at leiinga meiner det same. 

	Audun
	Eg tenkjer litt likt som deg. Men eg kom til å tenke på løning kvar fjortande dag, det må vere enormt mykje meir motiverande. 

	Inge
	Ja. Det er ein ting til som eg er veldig opptatt av når me skal gå på akkord. Det er ikkje alltid at basen tør å ta initiativet. Det er kanskje 8 mann på prosjektet, men det bør kanskje vere bare 6 mann. Ein blir då felt litt av snillisme. Ein vil ikkje sei at dei må ut fordi då kan det bli permiteringar og liknande. Eg trur det er viktig om ein skal ha eit skikkeleg system å ha tal mann på det som skal utførast. Her er me blitt skikkeleg gode på dei portalane eg snakka om tidlegare. Her har ein bestemt om det skal vere 2 eller 4 mann som skal arbeide, om det ikkje er slik kan det bli 2 mann til overs. 

	Audun
	Dette er nesten ein føresetnad då ein skal arbeide akkord, elles vil ein tape pengar. 

	Inge
	Her er me ikkje veldig flinke, men i Kongsberg har ein stilt inn tal mann på prosjekta. Då ein arbeider der alt er tilrettelagt går det veldig bra. Er det ikkje godt lagt til rette treng du kanskje to ekstra mann, men då er kalkyla sprekt med ein gong. Det bør vere akkordlaget som bestemmer kor mange mann ein skal ha på arbeidet. 

	Audun
	Det er dei som skal fordele løna, det bør ikkje spele nokon rolle i forhold til anleggsleiinga om dei er fem eller sju. Dette går vel berre ut over timeløna til arbeiderane? 

	Inge
	Det er akkurat det det gjer. Då eg var på Gardermoen låg Peab ann til å gjere ein kjempeakkord der dei skulle støype 1000 m3. Her skulle 6 mann støype, men Peab såg at her kom dei til å tene alt for mykje og då putta dei på 5 mann til. 

	Audun
	Dette er fælt.

	Inge
	Basen var kjempe forbanna. Eg kjenner han godt. Han ville ikkje ha dei 5 personane, men han hadde ikkje noko val. Då vart akkorden redusera med 17 kroner per time. Det er særs viktig at akkordlaget får bestemme dette sjølv, det har mykje med planlegging å gjer. 

	Audun
	Eg tenkte på akkorden til Peab, ville det gjere nokon forskjell for bedrifta om dei hadde 15 mann i staden for 10 mann?

	Inge
	Det var nok det at lønna hadde blitt for høg, at det kunne blitt forventningar til vidare prosjekt. Ein ser det hos oss og at det blir meir proformar der det er dårleg lagt til rette og planlagt. Er det ein sterk bas og ein dårleg anleggsleiar pressar basen opp løna, forskotet blir då for høgt. I ein slik proforma er løna alt for høg i forhold til produktiviteten. Det som kan skje er at basen blir forbanna og tenkjer dei faen skal få betale fordi det er dårleg tilrettelagt. 

Avsluttningsvis vil eg sei dette om akkord. I Trondheimsmodellen med løning kvar fjortande dag så har du full kontroll heile vegen. Ein har med tala vidare i neste prosjekt. Me prøvar å få dette inn i anlegg. Me jobbar med dette i evalueringar, og om me får til dette er me på god veg. Dette krev litt skal seiast. 

	Audun
	Det tek kanskje lang tid å lære seg systemet og, dei hadde brukt ti år her i Trondheim for å få det til godt. Om ein ser på det i eit bedriftsperspektiv kan det vere lurt å sjå på det i dei neste 50 åra, kanskje ein byrjar å tene på det om 5 eller 10 år. 

	Inge
	Ein arbeider i rett retning, ting tar tid, men det er nok viktig å ikkje gje opp. Me må kome oss opp på eit visst nivå. Fagarbeiderane og leiinga må jobbe i lag for å kome på dette nivået. Om me får til det kan me bygge systemet vidare, dette må vere sett i perspektiv for det er ikkje gjort over natta. Me har heldt på ei god stund, men det er viktig å ikkje gje opp. 

